
Bakı şəhəri Pirallahı rayon İcra Hakimiyyəti başçısının 2015-ci ilin sosial-iqtisadi inkişafının yekunlarına və 2016-cı ildə qarşıda duran vəzifələrə dair

H  E  S  A  B  A  T  I

Prezident İlham Əliyevin sədrliyi ilə 2015-ci ilin yekunlarına həsr olunmuş müşavirə
Yanvarın 10-da Azərbaycan Respublikasının Prezidenti İlham Əliyevin sədrliyi ilə Nazirlər Kabinetinin 2015-ci ilin sosial-iqtisadi inkişafının yekunlarına və qarşıda duran vəzifələrə həsr olunan iclası, yanvarın 18-də isə dövlət başçısının yanında iqtisadi və sosial məsələlərin həlli ilə bağlı müşavirə keçirildi. Prezident İlham Əliyev 2015-ci ildə Azərbaycanın uğurla inkişaf etdiyini, qarşıda duran vəzifələrin müvəffəqiyyətlə icra olunduğunu bildirdi. 
 Prezident İlham Əliyev 2015-ci ildə dünyada və regionda iqtisadi, siyasi və hərbi böhranın daha da dərinləşdiyini, qanlı toqquşmaların davam etdiyini bildirərək qeyd etdi ki, Yaxın Şərqdə gedən qanlı toqquşmalar nəticəsində yüz minlərlə insan həlak olmuş, milyonlarla insan qaçqın və köçkün vəziyyətinə düşmüşdür. Ölkə Prezidenti vaxtilə ölkəmizin də bu problemlə üzləşdiyini, lakin daxili resurslar hesabına vəziyyətdən çıxdığını, qaçqınların həyat şəraitinin yaxşılaşdırılması ilə bağlı mühüm tədbirlərin görüldüyünü bildirdi. “Azərbaycan bundan sonra da regionda sabitləşdirici rol oynayacaq, risklərin azalmasına çalışacaq”, - deyən dövlətimizin başçısı ötən il Ermənistan-Azərbaycan, Dağlıq Qarabağ münaqişəsinin nizamlanması ilə bağlı heç bir irəliləyişin olmadığını, prezidentlərin son görüşünün də formal xarakter daşıdığını qeyd etdi. Azərbaycanın mövqeyinin beynəlxalq hüquqa və BMT Təhlükəsizlik Şurasının qətnamələrinə əsaslandığını deyən Prezident İlham Əliyev 2015-ci ildə təmas xəttində Azərbaycanın üstünlüyə yiyələnərək öz iradəsini diktə etdiyini, ölkəmizin bundan sonra da döyüş potensialını gücləndirəcəyini vurğuladı.

Ötən il ərzində bütün sosial proqramların, o cümlədən sosial infrastruktur layihələrin icra olunduğunu deyən Prezident İlham Əliyev 2015-ci ildə Azərbaycan əhalisinin 114 min nəfər artdığını vurğuladı. Həmçinin Dövlət Başçısı bildirmişdir: “Ümumi daxili məhsul 1 faizdən çox, sənaye istehsalı 2,4 faiz, qeyri-neft sənayesi isə 8,4 faiz artmışdır. Bu, məni çox sevindirir. Çünki bu, son illər ərzində qeyri-neft sektorunun inkişafı deməkdir, aparılan islahatların nəticəsidir. Hesab edirəm ki, qeyri-neft sənayesinin 8,4 faiz artması bizim əsas göstəricimizdir”
                             Dövlət Proqramları və qarşıda duran vəzifələr
Pirallahı rayonunda Dövlət Proqramları çərçivəsində həyata keçirilən layihələr üzrə işlər 2015-ci ildə də  uğurla davam etdirilmişdir. Belə ki, Prezident İlham Əliyev cənablarının imzaladığı Fərmana əsasən “Yüksək Texnologiyalar Parkı”nda inşaat işlərinə start verilmişdir. Ərazi hasara alınmış, ərazidən keçən bütün kommunikasiya xətlərinin yerinin dəyişdirilməsi istiqamətində müvafiq tədbirlər görülmüş, 35 min KV-luq yerüstü ötürücü xətlərin yeraltı kabel xətləri ilə əvəzlənməsi işləri yerinə yetirilmiş, ilk mərhələdə təsərrüfat məqsədilə istifadə olunacaq sərgi salonunun tikintisi başa çatdırılmış, ərazi abadlaşdırılmışdır. Yaxın vaxtlarda digər obyektlərin, o cümlədən tədris mərkəzinin,  ofis binalarının və İnkubator idarəetmə ofisinin də təməlqoyma mərasimi planlaşdırılır.  Hazırda YTP ərazisindən keçən yol gələcəkdə dəniz kənarına keçiriləcək və hazırkı magistral xətt tamamilə Yüksək Texnologiyalar Parkına məxsus olacaqdır.
2015-ci il yanvar ayının 14-də Pirallahı rayonunda ilk inzibati binanın, Pirallahı Rayon Polis Şöbəsinin yeni inzibati binasının açılış mərasimi keçirilmişdir. Dövlət Proqramına əsasən inşa edilən  körpünün tikintisində son tamamlama işləri aparılır,  dəmir-beton konstruksiya işləri artıq 100 faiz yerinə yetirilmişdir. Körpünün 600 m yanaşma yollarının tikintisinə və sahilbərkitmə işlərinə başlanılıb.
Rayonun  Baş planının hazırlanması istiqamətində görülən işlər artıq başa çatmaq üzrədir. Baş Planın tərkib hissəsi olan Pirallahı qəsəbəsinin Baş planının hazırlanması ilə bağlı işlər yekunlaşdırılmışdır. Rayon mərkəzinin 5x2 metr həcmində maketi işlənib hazırlanıb. 23 fevral 2015-ci il tarixində Pirallahı Rayon İcra Hakimiyyətinin təşəbbüsü və sifarişi ilə Bakı Dövlət Layihə İnstitutunun mütəxəssisləri tərəfindən hazırlanmış Baş planın son müzakirəsi təşkil edilmişdir və bundan sonra görülən işlər Baş plana uyğun həyata keçiriləcəkdir. Pirallahı qəsəbəsində inzibati mərkəz üçün ayrılmış ərazidə Pirallahı RİH-in inzibati binasının inşası davam edir. Hal-hazırda inzibati binada mühəndis kommunikasiya xətləri çəkilir. Yaxınlıqda inşa edilən Heydər Əliyev Mərkəzinin binasında işlər davam etdirilir. Yeni Azərbaycan Partiyasının Rayon Təşkilatı üçün tikilən yeni inzibati binanın birinci mərtəbəsinin inşası davam edir. S.Vurğun küçəsində Gənclər Əyləncə Mərkəzi üçün ayrılmış sahədə yeraltı və yerüstü kommunikasiya xətləri inşaat sahəsindən kənarlaşdırılmış, ərazi inşaat hasarına alınmışdır.
Rayonun su təchizatı və kanalizasiya sistemlərinin yaxşılaşdırılması istiqamətində işlər Dövlət Proqramına uyğun olaraq davam etdirilir. Dövlət Proqramına əsasən “Azərsu” ASC tərəfindən çəkilən Ceyranbatan-Balaxanı-Ramana-Zirə-Pirallahı magistral su kəmərinin inşası uğurla davam etdirilir. 
Sosial infrastruktur layihələri də rayonumuzda uğurla icra olunur. Rayon üzrə məktəbəqədər tərbiyə müəssisələrinə olan tələbatı ödəmək məqsədilə Heydər Əliyev Fondunun təşəbbüsü və dəstəyi ilə tikilən 2 ədəd 140 və 100 yerlik körpələr evi-uşaq bağçasının inşaat işləri davam etdirilir. Artıq 140 yerlik körpələr evi-uşaq bağçasında dam örtüyü vurulub, binanın daxilində tamamlama işlərinin 90 faizi yekunlaşmışdır. Eyni zamanda, Dövlət Proqramına əsasən reallaşan 168 №-li tam orta məktəbdə 300 şagird yerlik 15 sinif otağı və idman zalı da daxil olmaqla yeni korpusun tikintisi yekunlaşaraq sentyabrın 15-də şağirdlərin istifadəsinə verilmişdir. Ərazidə abadlıq işləri aparılıb, qazon örtüyü salınıb, onlarla  müxtəlif dekorativ ağac və gül kolları əkilmişdir.
 Ərazidə sosial, istehsal və digər infrastruktur obyektlərinin tikintisi və təmiri işləri nəzarətdə saxlanılmış, zəbt olunmuş torpaq sahələrinin müxtəlif konstruksiyalı hasarlardan, şəhərsalma və tikinti normalarına zidd olan insan həyatı üçün təhlükə yaradan köhnə və yarımçıq tikililərdən təmizlənməsi işləri davam etdirilmişdir.

Rayon mərkəzində magistral yol boyunca əsaslı təmir olunan 23 hündürmərtəbəli yaşayış binası, 10-larla birmərtəbəli yaşayış evləri və 20-yə yaxın qeyri-yaşayış obyektlərində işlər tamamlanıb. 3 hündürmərtəbəli yaşayış binasında təmir işləri davam edir.  29-cu məhəllədə üç bina - 11, 13 və 9 nömrəli binalar təmir olunmuş, müasir işıqlandırma sisteminə qoşularaq istifadəyə verilmişdir. 15 nömrəli beşmərtəbə binanın və 10 nömrəli dördmərtəbə binanın təmiri başa çatıb. Əsaslı təmir işləri 28-ci məhəllədə də davam etdirilir. Burada 10 və 4 nömrəli binaların fasadları milli ornamentlərlə  bəzədilib, 2, 12, 14 №-li binalarda əsaslı  təmir işləri davam etdirilir. Fioletov küçəsində yerləşən ikimərtəbəli binalar təsdiq olunmuş layihə əsasında əsaslı təmir edilir. Burada artıq beş binanın dam örtüyü əvəzlənib, hal-hazırda binaların fasadlarının yenilənməsi istiqamətində işlər aparılır. K.Rzayev küçəsində 14 və 24 nömrəli binalar əsaslı təmirdən sonra müasir işıqlandırma sisteminə qoşulmuşdur və son tamamlama işləri aparılır. Buradakı 24 nömrəli və 40-cı məhəllədə yerləşən 1Q nömrəli bina da əsaslı təmir olunub. Pirallahı qəsəbəsində «Nümunəvi Həyətlər» layihəsi çərçivəsində aparılan işlər davam etdirilir. Məhəllədaxili yollar asfaltlanır, köhnə bardürlər yeniləri ilə əvəz edilir, kölgəliklər qurulur, ərazi abadlaşdırılır. Təsdiq edilmiş layihəyə əsasən mərkəzi yol boyunca qeyri-yaşayış obyektlərinin əsaslı təmirinə başlanılıb. Hazırda 15 ədəd qeyri-yaşayış obyekti təmir edilmiş, S.Vurğun küçəsində dairə formasında kompozisiya inşa edilərək üstündə zeytun ağacı əkilmiş, ətrafı  dekorativ güllərlə bəzədilmişdir. Təmir olunmuş binaların ətrafında və 28-ci məhəllədəki dairənin yanında ümumilikdə 4400 m² ərazidə asfaltlama işlərinə başlanmışdır.  Həmçinin  S.Vurğun küçəsində yolun sağ və sol hissəsində müvafiq olaraq 320 m və 360 m köhnə hasarlar sökülərək yeni hasarlar tikilmişdir. Eyni zamanda hasarlarda sayğac qutuları yenilənir və 360 m məsafədə olan yerüstü qaz xətləri plastik borularla əvəzlənərək yer altına keçirilmişdir. Həmçinin Səməd Vurğun küçəsində yol qovşağının yaxınlığında 75 m uzunluğunda, 6 m hündürlüyündə mişar daşı və beton konstruksiya ilə yeni hasar tikilmişdir. Burada ətraf əraziyə estetik yaraşıq verəcək yaşıllıqlar salınacaq, ərazidə magistral yol genişləndiriləcək, müasir gecə işıqlandırılması sistemi qurulacaqdır. Bütövlükdə Pirallahı qəsəbəsində mərkəzi prospekt boyunca ümumi uzunluğu 1200 metr olmaqla yeni hasarlar inşa edilir, mövcud hasarlar isə əsaslı təmir olunur. S.Bağırov küçəsində tikilən uşaq bağçası ilə qonşuluqda yerləşən ikimərtəbəli binaların ətrafında qeyri-qanuni zəbt olunmuş, antisanitar vəziyyətdə saxlanılmış torpaq sahələri üzərində olan  hasarlar, yaşayış olmayan, şəhərsalma və tikinti normalarına zidd olan kiçik və yarımçıq tikililər sökülür, ərazilər isə təmizlənərək abadlaşdırılır. Magistral yolda cari asfalt döşəmə işləri görülmüş, 78 saylı Yol İstismar İdarəsi tərəfindən qəsəbədaxili yollar cari təmir olunmuşdur.
“Bakı-2015”  I Avropa Oyunları ilə əlaqədar Pirallahı RİH Başçısı tərəfindən təsdiq edilmiş Tədbirlər Planının icrası tam təmin edilmiş, İlk Avropa Oyunlarına həsr olunan xüsusi plakatlar hazırlanaraq rayonun bütün qəsəbələrində asılmış, Pirallahı qəsəbəsinin girişində böyük panno quraşdırılmışdır. Ölkəmizin şəhər və rayonlarını qarış-qarış gəzən Birinci Avropa Oyunlarının məşəli iyun ayının 6-da Pirallahı rayonuna - əfsanəvi “Neft Daşları” qəsəbəsinə gətirilmişdir. İş vaxtı rejimlərinə ciddi riayət edilməsi, I Avropa Oyunlarının keçirildiyi günlər təhlükəsizliyin təmin olunması, nəqliyyat vasitələrinin müntəzəm işləməsi, ictimai nəqliyyatın sutkada 20 saat ərzində əhaliyə xidmət göstərməsi, avtonəqliyyat vasitələrinin Bakı şəhərinə giriş-çıxışının dəqiq tənzimlənməsi, qeyri-qanuni parklanma hallarının aradan qaldırılması, oyunlar ərəfəsində qazıntı və tikinti işlərinin dayandırılması, I Avropa Oyunları günlərində istehsal, xidmət, ticarət, iaşə və s. obyektlərin təchizat işinin saat 24.00-dan səhər saat 06.00-dək təşkili, əhaliyə kommunal xidməti göstərən struktur bölmələrdə fasiləsiz növbətçiliyin təşkil olunması, RİH-də qaynar xəttin 24 saat ərzində fəaliyyəti, rayon ərazisinin təmiz saxlanılması, obyektlərin sanitariya-gigiyena tələblərinə cavab verməsi, magistral və məhəllədaxili yollara, yaşıllıqlara vaxtı-vaxtında xidmət göstərilməsi, əhali və sənaye sektorunda əmələ gələn bərk məişət və digər tullantıların Oyunlar zamanı gündəlik saat 22.00-dan saat 07.00-dək qrafik üzrə daşınması, tullantı meydançalarının, onların ətrafının və zibil konteynerlərinin təmiz saxlanılması, meydançaların müasir tələblərə uyğun təmiri, sanitar qaydalara uyğun təmizliyi və yenidən qurulması ay ərzində ciddi nəzarətdə saxlanmışdır. Aparılan təbliğat işlərinin nəticəsi olaraq rayon ictimaiyyətinin nümayəndələri I Avropa Oyunlarının bütün növlər üzrə yarışlarında mütəmadi olaraq tamaşaçı qismində iştirak etmişlər. 
Sənaye və iqtisadiyyat
Alternativ və Bərpa Olunan Enerji Mənbələri üzrə Dövlət Agentliyi üçün ayrılmış 2 hektar torpaq sahəsində 2.8 MW gücündə Günəş enerjisinə əsaslanan elektrik stansiyasının tikintisi yekunlaşaraq quraşdırma, sazlama işləri başa çatdırılmış və stansiya tam olaraq ümumi şəbəkəyə qoşulmuşdur. Yeni avadanlıqların quraşdırılması məqsədilə əlavə olaraq Agentliyə 5 ha torpaq sahəsinin ayrılması istiqamətində sənədləşmə işləri aparılır.  

Rayonda əhalinin çörəyə olan tələbatı nəzərə alınaraq  Dövlət Proqramına uyğun olaraq, S.Bağırov küçəsində Çörək Kombinatının tikintisi başa çatdırılmış, hal-hazırda binanın daxilində avadanlıqların quraşdırılması işləri görülür. Kombinatda 30 nəfərin işlə təmin olunması nəzərdə tutulur.
Pirallahı rayonunda əhali və qeyri-əhali qrupunun mavi yanacaqla fasiləsiz və təhlükəsiz şəkildə təmin edilməsi məqsədilə qaz təsərrüfatının yenilənməsi işləri davam etdirilir. Pirallahı qəsəbəsində qaz təchizatının və qəsəbənin xarici görünüşünün yaxşılaşdırılması məqsədilə köhnə qaz xətləri ləğv olunaraq, təzə yeraltı borular çəkilmişdir. K.Rzayev, S.Vurğun, M. Əzizbəyov küçələrində yerüstü köhnə qaz xətlərinin 160, 110, 76 mm və 50 mm diametrli polietilen borularla əvəzlənməsi işləri əvvəlcədən tərtib edilmiş plan əsasında  aparılmışdır. Layihəyə əsasən, ilkin mərhələdə uzunluğu 800 metr olan qaz xətləri yenilənmişdir. S.Vurğun küçəsində “Azərişıq” ASC-nin Pirallahı Enerji Təchizatı və Satışı İdarəsinin İnzibati Binası tikilib istismara verilmişdir. Əhalinin dayanıqlı elektrik enerjisi ilə təmin edilməsi məqsədilə Pirallahı və Gürgən qəsəbələrində, eləcə də Dübəndi sahəsində  transformatorların, kabellərin təmiri və yeraltı elektrik xətlərinin çəkilişi prosesi davam edir. Bundan əlavə Pirallahı qəsəbəsində bir yeni transformator məntəqəsi quraşdırılmış, 1,5 km məsafədə 6 kilovoltluq hava elektrik ötürücü xəttinin kabel xətləri ilə əvəz olunması başa çatmış, 2 km məsafədə 35 kilovoltluq hava elektrik ötürücü xəttinin kabel xətləri ilə əvəz olunması davam etmiş, 110/35/6 kilovoltluq yarımstansiyanın yenidən qurulması işləri nəzərdə tutulmuşdur. Dübəndi sahəsində uzunluğu 600 metr olan 2 dövrəli kabel xətti çəkilmişdir. Gürgən qəsəbəsi İ.Məcidov küçəsində 23 ədəd gecə işıqlandırılması dirəyi təmir edilmişdir. Rayonun  Baş planına əsasən Pirallahı qəsəbəsinin girişində mövcud olan neft çənlərinin, neftin nəqli üçün istifadə olunan kəmərlərin ləğvi işlərinin həyata keçirilməsi məqsədilə görülən işlər davam etdirilməkdədir. Artıq Səməd Vurğun küçəsində yerləşən köhnə nəql boruları ləğv olunub. Layihə üzrə Pirallahı adasının sənaye zonasında 6,4 ha sahədə “Abşeronneft” NQÇİ-nin “Rezervuarlar Park”ının tikintisi məqsədilə kommunikasiya xətləri ərazidən çıxarılmışdır. Burada  ümumi tutumu 300 min tonluq 24 çən quraşdırılıb və  köçürülmə üçün hazırlıq işləri gedir.  Ərazidə ikimərtəbəli inzibati bina və keçid məntəqəsi tikilib, suvaq və elektrik işləri aparılır. Eyni zamanda perimetr boyu hasarlama işlərinə başlanıb və ərazidə planlama işləri gedir. Obyektdə inşaat işləri davam etdirilir. 
 Pirallahı “Yanalma körpüləri kompleksi”nin tikintisində işlər dəniz akvatoriyasında və sahil boyu davam etdirilir. Pirallahı adasının cənub hissəsində təxminən 5 ha ərazidə sahilbərkitmə işləri həyata keçirilmişdir. Rayon sakinlərinə rabitə xidməti göstərən EATS-57-nin və 77 saylı Poçtun binası təmir edilmişdir. 19 sentyabr  2015-ci il tarixində Çilov adasına SOCAR prezidenti Rövnəq Abdullayevin iştirakı ilə müasir idman-sağlamlıq mərkəzi və istirahət kompleksinin açılış mərasimi oldu. Bundan əlavə, Çilov qəsəbəsində yeni yataqxana kompleksi, ƏKS OSMOS qurğusu tikilmiş, su təminatının yaxşılaşdırılması, asfalt örtüyünün yenilənməsi, ekoloji sağlamlıq istiqamətində xeyli iş görülmüş, adada  aptek açılmış, geniş yaşıllıq zolaqları salınmışdır. 16 saylı BŞX-nın əsaslı təmiri Dövlət Proqramında nəzərdə tutulmuşdur.
       “Azərişıq” ASC Zirə ET və Satış sahəsinin Pirallahı İstismar şöbəsi, Azəristiliktəchizat ASC 11 saylı istilik sistemləri istismar sahəsi, Pirallahı rayonu 78 saylı Yol İstismarı MMC qarşıya qoyulmuş tapşırıqların yerinə yetirilməsi istiqamətində fəaliyyət göstərirlər.
 Hesabat dövründə Pirallahı rayonunda sənaye istehsalı üzrə də nailiyyətlər əldə edilmişdir. Bütövlükdə 2015-ci il ərzində Pirallahı rayonu üzrə neft hasilatı 6 mln 7 min 444 ton, qaz hasilatı isə 5 mlrd 480 mln 895 min m3 təşkil etmişdir. “28 May” və “Abşeronneft” NQÇİ-lər neft hasilatı tapşırığına müvafiq olaraq 99,01% və 106,53% əməl etmiş, “Neft Daşları” NQÇİ isə 98,21% göstərici ilə geriliyə yol vermişdir. Qaz hasilatı üzrə planı “28 May” NQÇİ 107,21%, “Neft Daşları” NQÇİ 100%, “Abşeronneft” NQÇİ 102,45% yerinə yetirmişdir. 
Beləliklə, “2014-2016-cı illərdə Bakı şəhərinin və onun qəsəbələrinin sosial-iqtisadi inkişafına dair Dövlət Proqramı”nda Pirallahı rayonu üzrə nəzərdə tutulan işlərin bir qismi, o cümlədən, qaz, elektrik enerjisi, istilik, su təchizatı və kanalizasiya sistemlərinin yaxşılaşdırılması, Yüksək Texnologiyalar Parkının yaradılması, kiçik sahibkarlığın inkişafının dəstəklənməsi, abadlıq və yaşıllaşdırma sahəsində işlər davam etdirilmişdir. Bununla belə, gələcəkdə rayonun qəsəbədaxili və məhəllədaxili yollarının əsaslı təmiri, yenidənqurulması və işıqlandırılması, logistika mərkəzinin yaradılması, 235 №-li tam orta məktəbin əsaslı təmiri və əlavə tikililərin inşası, “Çobanyastığı” körpələr evi-uşaq bağçasının əsaslı təmiri və daha üç körpələr evi-uşaq bağçasının sökülərək yerində yeni körpələr evi-uşaq bağçalarının tikintisi, səhiyyə müəssisələrinin əsaslı təmiri və tikintisi, 14 saylı uşaq musiqi məktəbi üçün yeni binanın tikintisi, rayon ərazisində idman meydançalarının yaradılması, Pirallahı qəsəbəsində Gənclər evinin, yanğından mühafizə bölməsinin tikintisi, tutumu 200 kubmetr olan su hovuzunun əsaslı təmiri işləri planlaşdırılmışdır. 
Ekoloji tədbirlər və turizmin inkişafı
Pirallahı rayonunda ekoloji vəziyyəti yaxşılaşdırmaq məqsədilə tədbirlər il boyu davam etdirilmişdir. 27 mart 2015-ci il tarixində “Ümumrespublika yaşıllaşdırma” marafonu layihəsi çərçivəsində təsisçisi və rəhbəri Heydər Əliyev Fondunun vitse-prezidenti Leyla Əliyeva olan IDEA İctimai Birliyinin təşəbbüsü və Pirallahı RİH-in təşkilatçılığı ilə rayonda iməcilik keçirilib. Təxminən 500 nəfərin iştirak etdiyi iməcilik zamanı müəyyən edilmiş ərazilərdə səliqə-sahman yaradılıb, təmizlik işləri aparılıb, 2000-dən artıq  şam və digər növ həmişəyaşıl ağaclar əkilib. Təzə əkilən ağaclar suvarılıb, əvvəllər salınan yaşıllıqlara qulluq göstərilib, ağacları damcı üsulu ilə suvarmaq məqsədilə əraziyə 7000 metr uzunluğunda əsas su kəməri və 17000 metr köməkçi su xətləri çəkilib. Növbəti ağacəkmə kampaniyası 4 aprel 2015-ci il tarixində S.Vurğun küçəsində təşkil olundu. Marafon çərçivəsində təşkil olunan aksiya zamanı 1000 ədəd yeni ağac əkilmiş, əvvəllər əkilmiş ağaclara qulluq göstərilmişdir. Pirallahı Rayon İcra Hakimiyyətində tərtib olunmuş qrafikə uyğun olaraq hər həftənin şənbə günləri təşkilatların, təhsil, səhiyyə, mədəniyyət müəssisələrinin kollektivləri onlara təhkim edilmiş sahələrdə abadlıq işləri ilə məşğul olur, ətraf ərazilərdə səliqə-sahman yaradırlar ki, bu da artıq ənənə şəklini almışdır. 12 noybr 2015-ci il tarixində  Azərbaycan Respublikasının Konstitusiyası Günü münasibətilə rayonun Pirallahı qəsəbəsində növbəti ağacəkmə aksiyası keçirilmişdir. 400 nəfərdən artıq fəalın iştirak etdiyi iməcilik zamanı S.Vurğun, K.Rzayev küçələrində və mərkəzi küçə boyu səliqə-sahman yaradılmış, təmizlik işləri aparılmış, xeyli sayda Eldar şamı və lelandra ağacları əkilmişdir. Ümumilikdə gün ərzində rayon ərazisində iki minədək müxtəlif  növ ağac əkilmişdir. Dekabrın ayının 1-də Pirallahı qəsəbəsində iki yüz nəfərin iştirak etdiyi növbəti ağacəkmə aksiyası zamanı S.Vurğun küçəsi boyunca müvafiq təmizləmə işləri aparılmış, abadlıq işləri görülmüşdür və  500 ədəd Eldar şamı əkilmişdir. Ümumiyyətlə 2015-ci il ərzində Pirallahı rayonu ərazisində16500-dən çox Eldar şamı və digər dekorativ bəzək ağacları və kolları əkilmişdir. Rayon ərazisində salınmış yaşıllıqlara və əkilmiş ağaclara mütamadi olaraq aqrotexniki qulluq göstərilmişdir.

Ekoloji durumu daha da yaxşılaşdırmaq məqsədilə ötən illərdə 2 ha neftlə çirklənmiş ərazinin təmizlənməsi və abadlaşdırılması işləri davam etdirilmişdir. S.Bağırov küçəsindəki gölün qurudulması işləri son mərhələyə çatmışdır. Ərazidə drenaj işləri görülmüş, hal-hazırda kanalizasiya sistemi qurulur. Yeni yaşayış massivinin - “Abad Məhəllə-1”in salınması üçün bu ərazidə 6,5 ha torpaq sahəsi ayrılmış və hazırda burada inşa olunan 48 mənzilli ilk binada son tamamlama işləri aparılır. Rayon ərazisindəki göllərin qurudulması işləri də davam edir. 

Ölkəmizdə ekoloji vəziyyətin yaxşılaşdırılması və ətraf mühitin qorunması istiqamətində həyata keçirilən kompleks tədbirlərin başlıca istiqamətlərindən biri neftlə çirklənmiş torpaqların təmizlənməsi, eyni zamanda, bir sıra göllərin zəhərli tullantılardan azad edilməsi və abadlaşdırılması ilə bağlı mühüm layihələrin reallaşdırılmasından ibarətdir. Pirallahı rayonunda hektarlarla neft və neft məhsulları ilə çirklənmiş ərazidə ARDNŞ tərəfindən kompleks addımlar atılmaqdadır. İşlər “Neft Daşları” və Çilov adasında da davam etdirilir. Neft və neft məhsullardan təmizlənmiş ərazidə abadlıq işləri görülür və yaşıllıqların salınması işləri həyata keçirilir.

Pirallahı rayonunun girişinin sol hissəsində inşa edilmiş rayonun simvolu üzərində iş başa çatdırılmışdır. İki hissədən ibarət olan simvolun yuxarı hissəsi “P” hərfinə və yelkənə bənzəyir, aşağı bölüm isə qayıq formasındadır. Sahəsi 40 m2, hündürlüyü 16 metr təşkil edən simvolun üzərində yerləşən səkkiz guşəli ulduzun içində məşəl əks olunmuşdur. Simvol gecə işıqlandırılması ilə təmin edilmişdir. Simvolun qarşısında daşlarla işlənmiş və müasir işıqlandırma sistemi ilə təmin olunmuş 8x6 metr ölçüdə Azərbaycanın xəritəsinin ətrafında 12 min kvadrat metr sahəyə qazon örtüyü salınmış, ərazidə 1000-ə yaxın ağac və müxtəlif dekorativ bəzək kolları əkilmişdir. Ətraf ərazinin abadlaşdırılması, qazon və dekorativ gül-çiçək əkilməsi işləri yekunlaşmışdır.
Əhalinin sosial-rifah halının yüksəldilməsi
Rayonda həyata keçirilən ictimai-siyasi və ideoloji işin keyfiyyəti yaxşılaşdırılmaqla yanaşı, ictimai təşkilatlar və dini qurumlarla qarşılıqlı əlaqələr daha da inkişaf etdirilmiş, “Azərbaycan Respublikasında təhsilin inkişafı üzrə Dövlət Strategiyasının həyata keçirilməsi ilə bağlı Fəaliyyət Planı”nın həyata keçirilməsi istiqamətində müvafiq tədbirlər görülmüş, ümumtəhsil məktəblərində şagirdlərin vətənpərvərlik ruhunda tərbiyəsi məqsədilə görülən işlər gücləndirmiş, “Məişət zorakılığının qarşısının alınması haqqında Azərbaycan Respublikasının qanunu”na, “Azərbaycan Respublikasında insan alverinə qarşı mübarizəyə dair 2014-2018-ci illər üçün Milli Fəaliyyət Planı”na uyğun maarifləndirici tədbirlər keçirmiş, şəhid, aztəminatlı və sosial müdafiəyə ehtiyacı olan ailələrə daim diqqət və qayğı göstərilmiş, əhalinin sağlamlığının qorunması məqsədilə sakinlərin tibbi müayinədən keçirilməsi ciddi nəzarətdə saxlanılmış, idmanın kütləviliyinin artırılması üçün müvafiq tədbirlər görülmüşdür. 
Pirallahı rayonunda ictimai-siyasi durum sabitdir. Rayonun inzibati ərazi vahidinə 4 qəsəbə - Pirallahı, Çilov, Neft Daşları və Gürgən qəsəbələri daxildir. Əhalinin sayı 2016-cı ilin 1 yanvar tarixinə 20035 nəfər olmuşdur. Pirallahı rayonunun əhalisi əsasən azərbaycanlılardan ibarətdir. Rayonda əhalinin etnik tərkibi zəngindir və burada 10-dan çox xalqın nümayəndəsi yaşamaqdadır. Rayon ərazisində 245 məcburi köçkün ailəsi müvəqqəti məskunlaşmışdır, onların ailə üzvlərinin sayı 903 nəfərdir. Məcburi köçkünlərin mənzil-məişət şəraitinin yaxşılaşdırılması məsələləri daim diqqət mərkəzindədir. 

Rayonda dini durum sabitdir. Pirallahı rayonu əhalisinin milli tərkibinin müxtəlif olmasına rəğmən burada  dini tolerantlıq mədəniyyəti yüksək səviyyədə qorunub saxlanılır. Rayonda fəaliyyət göstərən 6 tam orta məktəbdə  ümumilikdə təhsil alan şagirdlərin sayı 2485 nəfərdir. 

2015-ci il yanvarın 9-da Pirallahı rayon Ağsaqqallar Şurasının təsis konfransı keçirilmiş, Şuranın 13 nəfərdən ibarət İdarə Heyəti seçilmişdir. Yanvarın 20-də Pirallahı qəsəbəsində ucaldılmış “Vətən uğrunda” abidə-kompleksin önündə 20 Yanvar faciəsinin iyirmi beşinci ildönümü ilə əlaqədar anım mərasimi keçirilmiş,  tədbirə Vaqif Mustafazadə adına Mədəniyyət Mərkəzində video-çarxın nümayişi və Şuşa Dövlət Musiqili Dram Teatrının aktyor truppasının ifasında “Yanvarın 20-ci günü” tamaşası ilə yekun vurulmuşdur.  27 və 29 yanvar 2015-ci il tarixlərində Pirallahı, Gürgən , Çilov-Neft Daşları  bələdiyyələrinin yeni tərkibdə birinci iclasları keçirilmiş, bələdiyyə üzvlərinin səlahiyyətləri tanınmış, bələdiyyə sədrləri və bələdiyyə sədrinin müavinləri seçilmişlər.   
Pirallahı rayonunda 2 fevral “Gənclər günü” münasibəti ilə bütün ümumtəhsil müəssisələrində silsilə tədbirlər təşkil edilmişdir. Fevral ayından başlayaraq rayonun orta ümumtəhsil məktəblərinin yuxarı sinif şagirdlərinə ümummilli lider Heydər Əliyevin irsinin öyrədilməsi ilə bağlı açıq dərslərin keçirilməsinə start verilmiş və dərslər may ayınadək qrafikə uyğun davam etdirilmişdir. Fevralın 9-da Pirallahı Rayon İcra Hakimiyyəti başçısı Aparatında “Dövlət Qulluğu haqqında”, “Dövlət qulluqçularının etik davranış qaydaları haqqında” Azərbaycan Respublikası Qanunlarına və “Korrupsiyaya qаrşı  mübarizəyə dair 2012-2015-ci illər üçün Мilli  Fəaliyyət Planı”na müvafiq olaraq etik mövzuları əhatə edən məsələlərə dair növbəti müşavirə keçirilmişdir. 

Azərbaycan Respublikasının Prezidenti cənab İlham Əliyevin tapşırığına əsasən fevral ayının 2-dən başlanan əhalinin tibbi müayinəsi 3 ay davam etmiş və 01 may tarixinə olan məlumata əsasən Pirallahı rayonu üzrə 11 652 nəfər tibbi müayinədən keçmişdir ki, bu da 18 yaşdan yuxarı əhalinin 68,4%-ni təşkil etmişdir. 
Fevralın 21-də  Azərbaycan Rus İcmasının sədri, millət vəkili Mixail Zabelinin iştirakı ilə Pirallahı RİH-də rus icmasının nümayəndələri ilə görüş təşkil edilmişdir. Pirallahı rayonunun bütün ümumtəhsil müəssisələrində 21 Fevral “Beynəlxalq Ana dili günü“ münasibətilə silsilə tədbirlər keçirilmişdir. 

Mərkəzi Bankın İdarə Heyətinin 21 fevral və dekabr 2015-ci il tarixli qərarları ilə manatın məzənnəsinin dəyişdirilməsi ilə əlaqədar istehlak bazarında baş verə biləcək sui-istifadə halları və süni qiymət artımının qarşısının alınması məqsədilə Pirallahı RİH tərəfindən rayon ictimaiyyətinin nümayəndələri də daxil olmaqla xüsusi komissiya yaradılmış və nəzarət tədbirləri daha da gücləndirilmişdir. Nəticədə ötən müddət ərzində rayon ərazisində bu cür neqativ hallar baş verməmişdir.
 Pirallahı rayonunun bütün ümumtəhsil və məktəbəqədər tərbiyə müəssisələrində, idarə və təşkilatlarda Xocalı soyqırımının 23-cü ildönümünə həsr edilmiş silsilə tədbirlər keçirilmişdir. Martın 2-də Pirallahı RİH-də Dini Məsələlər üzrə Komissiyanın ilk iclası keçirilmişdir. Komissiyanın rəyi belə olmuşdur ki, rayonda dini durum stabildir, nəzarət altındadır.
 Martın 19-da Gənclər Parkında təşkil edilmiş Novruz şənliyi minlərlə Pirallahı sakininin, rayon ərazisindəki hərbi hissələrdə xidmət keçən zabit və əsgərlərin böyük marağına səbəb olmuş , bayram tədbiri mədəniyyət işçilərinin ifasında konsert proqramı, xalq gəzintisi və bayram atəşfəşanlığı ilə yekunlaşmışdır. Novruz bayramı tədbirləri Gürgən qəsəbəsində, Çilov adası və Neft Daşlarında da yüksək səviyyədə təşkil edilmişdir. Martın 31-də Azərbaycanlıların Soyqırımı Günü ilə əlaqədar Pirallahı Rayon İcra hakimiyyəti tərəfindən geniş rayon ictimaiyyətinin iştirakı ilə ümumrayon tədbiri təşkil olunmuşdur.
Aprelin 6-14-də 168, 243 və 186 №-li tam orta məktəblərdə “Narkomaniyaya birlikdə yox deyək” mövzusunda tədbirlər təşkil olunmuşdur. Aprelin 7-də Pirallahı RİH-in təşkilatçılığı ilə V.Mustafazadə adına Mədəniyyət Mərkəzində Milli Qəhrəmanların tanıtımı ilə əlaqədar “Şəhidlər ölməz, Vətən bölünməz” adlı tədbir təşkil edildi.  11 aprel 2015-ci il tarixində 186 №-li tam orta məktəbdə şair-yazıçı Ələmdar Quluzadə və bədii qiraət ustası Ağalar Bayramovla rayon ictimaiyyətinin görüşü təşkil edildi.  Aprelin 20-dən Pirallahı rayonunda ilk dəfə səyyar  “ASAN xidmət” fəaliyyətə başladı və sakinlər on gün ərzində bu xidmətdən yararlana bildilər. Əhaliyə səyyar xidmətlərin yüksək səviyyədə göstərilməsi məqsədilə Pirallahı RİH tərəfindən xüsusi yer ayrılmış və əhali arasında müvafiq təbliğat işləri aparılmışdı. Nəticədə on gün ərzində Pirallahı rayonu sakinlərinə 1429 şəxsiyyət vəsiqəsi, 275 ümumvətəndaş pasportu, 40 sürücülük vəsiqəsi verilmiş, 7 nəfərə əmək pensiyası təyin edilmiş, 92 nəfərə notariat xidməti göstərilmiş, daşınmaz əmlakla bağlı 108 müraciətə baxılmışdır. 20 aprel 2015-ci il tarixində Pirallahı RİH və Ailə, Qadın və Uşaq Problemləri üzrə Dövlət Komitəsinin birgə təşkilatçılığı ilə 25 məktəbli üçün “Uşaq hüquqları: hüquqlarımızı bilək və paylaşaq” mövzusunda təlim keçirildi. 23 apreldə Çernobıl faciəsinin 29-cu ildönümünə həsr olunmuş tədbir təşkil olundu. Ulu öndər Heydər Əliyevin anadan olmasının 92 illiyi münasibətilə 24 apreldə məktəblilər arasında futbol üzrə rayon birinciliyi keçirildi. Aprel ayının 28-də Azərbaycanın Əməkdar elm xadimi, tibb elmləri doktoru, Azərbaycan Milli Elmlər Akademiyasının akademiki Zərifə xanım Əliyevanın xatirə günü münasibətlə 10 saylı Birləşmiş Şəhər Xəstəxanasında təşkil olunmuş xatirə tədbirində rayon ictimaiyyətinin nümayəndələri iştirak etdilər.  May ayının 4-də müstəqil Azərbaycan dövlətinin banisi və qurucusu Heydər Əliyevin anadan olmasının 92-ci ildönümü münasibətilə ümumrayon Gül bayramı “Gənclər Parkı”nda böyük coşqu və təntənə ilə keçirildi.  May ayının 5-də qələbənin 70-ci ildönümü münasibətilə Böyük Vətən Müharibəsi iştirakçıları və arxa cəbhə veteranları ilə görüş keçirildi. May ayının 6-da Pirallahı rayonunda yerləşən  N saylı  hərbi hissədə ümummilli lider Heydər Əliyevin anadan olmasının 92 və faşizm üzərində qələbənin 70 illiyinə həsr olunmuş tədbir təşkil olundu. Mayın 8-də qədim Şuşa şəhərinin ermənilər tərəfindən işğalının 23-cü ildönümü ilə bağlı “Şuşasız 23 il” mövzusunda tədbir keçirildi. Milli İnsan Hüquqları aylığı ilə əlaqədar Pirallahı rayonunda da silsilə tədbirlər təşkil edilmiş, maarifləndirici tədbirlər orta məktəblərdə, digər təşkilat və müəssisələrdə keçirilmişdir. 27 may tarixində 28 May – Respublika Günü münasibətilə Pirallahı rayonunda ümumrayon tədbiri keçirilmişdir. Mayın 29 və 30-da rayon məktəblərində “Son Zəng” tədbirləri təşkil edilmişdir.
İyun ayının 11-də 15 iyun – Milli Qurtuluş Günü, iyunun 26-da Silahlı Qüvvələr Günü münasibətilə bayram tədbirləri keçirilmişdir. 
 Rayonda Ramazan bayramı  yüksək səviyyədə qeyd olunmuş, bu münasibətilə hər dəfə 300-ə yaxın aztəminatlı və kimsəsiz ailəyə, əlil və ahıl insanlara, o cümlədən məcburi köçkün və şəhid ailələrinə bayram sovqatı təqdim olunmuşdur. “Beynəlxalq Sülh Günü” ilə əlaqədar avqustun 21-dən RİH başçısının sərəncamı ilə rayonda başlanmış “Sülh aylığı”na sentyabrın 21-də yekun vurulmuş, “Qoy həmişə sülh olsun” adlı tədbir təşkil olunmuşdur.
Sentyabrın 12-də Pirallahı rayon İcra Hakimiyyəti tərəfindən təşkil olunmuş, 2014-2015-ci tədris ilinin yekunlarına və 2015-2016-cı tədris ilinin başlanmasına həsr edilmiş Pirallahı rayon müəllimlərinin konfransı keçirildi. Tədbirdən əvvəl aztəminatlı və məcburi köçkün ailələrindən olan 100 nəfərdən çox şagirdə məktəbli forması paylandı. 15 sentyabr 2015-ci il tarixdə Pirallahı rayonunun bütün orta ümumtəhsil məktəblərində ənənəvi olaraq “Bilik günü” münasibəti ilə tədbirlər təşkil edilmişdir. Bu il birinci siniflərə 293 şagird qəbul edilmişdir. 18 sentyabr Milli Musiqi Günü münasibəti ilə V.Mustafazadə adına Mədəniyyət Mərkəzində dahi bəstəkar Üzeyir Hacıbəylinin anadan olmasının 130 illiyinə həsr olunmuş tədbir keçirilmiş, ölməz sənətkarın xatirəsinə həsr olunmuş "Milli Musiqimiz" adlı konsert proqramı təşkil edilmişdir. Sentyabrın 18-də Pirallahı rayonunda 20 Sentyabr - Neftçilər Günü yüksək səviyyədə qeyd edilmiş, peşə bayramı münasibətilə “Abşeronneft” NQÇİ-də bayram tədbiri keçirilmişdir. Sentyabrın 19-da Çilov adasında Neftçilər Gününə həsr olunmuş bayram tədbirində SOCAR prezidenti Rövnəq Abdullayev iştirak etmişdir.
Azərbaycan Respublikası Milli Məclisinə 2015-ci il noyabr ayının 1-də keçirilmiş seçkilərlə əlaqədar müvafiq tədbirlər görülmüş, seçki məntəqələrində zəruri cari təmir işləri aparılmış, məntəqələr lazımi inventar və texniki avadanlıqlarla təmin olunmuşdur.

       24 sentyabrda Respublikamızın hər yerində olduğu kimi Pirallahı rayonunda da ənənəvi olaraq qeyd edilən Müqəddəs Qurban bayramı münasibətilə 300-ə yaxın aztəminatlı, əlil, ahıl və kimsəsiz ailəyə, o cümlədən məcburi köçkün və şəhid ailələrinə bayram sovqatı təqdim olundu. Rayonun Pirallahı, Gürgən, Çilov və Neft Daşları qəsəbələrində bayramla bağlı keçirilən mərasimlərdə qurbanlar kəsilərək paylandı. 01 oktyabrda Pirallahı Rayon İcra Hakimiyyətinin təşkilatçılığı ilə  “Beynəlxalq Ahıllar Günü”nə  həsr olunmuş tədbir keçirildi.  8 oktyabr tarixdə Pirallahı Rayon İcra Hakimiyyətində Fövqəladə Hallar Komissiyasının üzvləri  və Mülki Müdafiə qüvvələrinin  iştirakı ilə dəyirmi masa keçirildi. 

Rayon İcra Hakimiyyəti  başçısının sərəncamına əsasən 14 oktyabr 2015-ci il tarixdə Pirallahı rayonunun ərazi Mülki Müdafiə qüvvələri ilə xəbərdarlıq və toplanış üzrə Mülki müdafiə məşqləri keçirildi. 16 oktyabrda Pirallahı rayonunda Azərbaycan Respublikasının dövlət müstəqilliyinin bərpasının 24-cü ildönümünə həsr olunmuş tədbir keçirildi. 
20 oktyabr – 20 noyabr tarixlərində Azərbaycan Respublikasının İnsan Hüquqları üzrə müvəkkilinin təşəbbüsü ilə keçirilən “Uşaq Hüquqları aylığı” çərçivəsində rayon ərazisində “Uşaq hüquqları aylığı” elan edilmişdir və rayonun təhsil və mədəniyyət ocaqlarında treninq-seminarlar və maarifləndirici tədbirlər təşkil olunmuşdur.

6 noyabrda   Dövlət Bayrağı Günü, 12 noyabrda isə Azərbaycan Respublikasının Konstitusiyası Günü münasibətilə Pirallahı rayonunun bütün qəsəbələrində ağacəkmə kampaniyası keçirilmiş, təhsil və mədəniyyət ocaqlarında silsilə tədbirlər təşkil olunmuşdur. 16 noyabr 2015-ci il tarixdə Beynəlxalq Tolerantlıq Günü ilə əlaqədar Vaqif Mustafazadə adına Mədəniyyət Mərkəzində tədbir keçirildi. 17 noyabr 2015-ci il tarixdə Milli Dirçəliş günü münasibətilə Pirallahı rayonunun məktəbəqədər təhsil müəssisələrində silsilə tədbirlər təşkil olundu. 

    20 noyabrda Yeni Azərbaycan Partiyasının yaradılmasının 23-cü ildönümünə həsr olunmuş bayram tədbiri təşkil edildi. Tədbirdə YAP Siyasi Şurasının üzvü, millət vəkili Aydın Mirzəzadə, Milli Məclisin deputatı Rauf Əliyev, rayonda fəaliyyət göstərən idarə və müəssisələrin rəhbərləri, YAP fəalları iştirak etdilər. 24 noyabrda məşhur Azərbaycan sərkərdəsi, Azərbaycan Xalq Cümhuriyyətinin hərbi cəhətdən qurulmasında fövqəladə rəşadətlər göstərmiş general Səməd bəy Mehmandarovun anadan olmasının 160 illik yubileyi ilə əlaqədar Pirallahı Rayon İcra Hakimiyyətinin təşkilatçılığı ilə dəyirmi masa keçirilmişdir. Azərbaycan dövlətçiliyinin xilaskarı, görkəmli siyasi və dövlət xadimi, ümummilli lider Heydər Əliyevin əbədiyyətə qovuşmasının 12-ci ildönümü ilə əlaqədar 11 dekabrda Pirallahı rayonunda 400 nəfər rayon sakininin, o cümlədən şəhid ailələri, Qarabağ əlilləri, rayonda məskunlaşmış məcburi köçkünlərin iştirakı ilə Ulu Öndərin anım mərasimi keçirilmişdir. 15 dekabrda Pirallahı Rayon İcra Hakimiyyəti başçısı yanında Dini Məsələlər üzrə Komissiyanın növbəti iclası keçirildi. 17 dekabrda  Fövqəladə Hallar Nazirliyinin yaradılmasının 10 illik yubileyinə həsr olunmuş tədbir keçirildi və tədbirin sonunda Pirallahı rayonunda fəaliyyət göstərən 51 saylı Hərbiləşdirilmiş Yanğın Hissəsinin bir sıra əməkdaşları "Fəxri fərman"larla təltif edildi. 30 dekabrda Pirallahı rayonunda 31 Dekabr - Dünya Azərbaycanlılarının Həmrəyliyi Günü və Yeni – 2016-cı il münasibətilə silsilə tədbirlərin tərkib hissəsi olaraq ümumrayon bayram şənliyi keçirilmişdir.
Vətəndaşların qəbulu, işsizlik probleminin həlli
Rayon İcra Hakimiyyəti başçısı Aparatında vətəndaşların qəbulu, onların ərizə, təklif və şikayətlərinə “Vətəndaşların müraciətləri haqqında” Azərbaycan Respublikası Qanunu ilə müəyyən edilmiş qaydada və müddətdə baxılması və cavablandırılması təmin edilmişdir. 2015-ci il ərzində Rayon İcra Hakimiyyəti başçısı tərəfindən keçirilən qəbullarda 212  nəfər sakin iştirak etmişdir. Qəbullarda RİHB Aparatının əməkdaşları ilə bərabər rayonun struktur bölmələrinin rəhbərləri iştirak etmiş, vətəndaşların müraciət və təklifləri dinlənilmiş, onlara lazımi köməklik göstərilməsi barədə RİH Başçısı tərəfindən zəruri tapşırıq və göstərişlər verilmişdir. Hesabat dövründə RİH Başçısı tərəfindən  1600 nəfərdən çox rayon sakininin iştirakı ilə 44 səyyar qəbul keçirilmiş, 440 vətəndaşın müraciəti dinlənilmiş, müvafiq tapşırıqlar verilmişdir. İl ərzində Rayon İcra Hakimiyyətinə 213 ərizə, şikayət və müraciət daxil olmuş və müvafiq qaydada cavablandırılmışdır. Daxil olan müraciətlərdən 116-sı yuxarı təşkilatlardan (Prezident Administrasiyasından 86, Milli Məclisdən 3, Nazirlər Kabinetindən 5, Mərkəzi orqanlardan 22), 97-si isə bilavasitə RİH-ə ünvanlanmışdır. Müraciətlərin 53-ü əmək məsələləri və işsizlik, 160-ı isə digər məsələlərlə əlaqədar olmuşdur. Sevindirici haldır ki, həyata keçirilən məqsədyönlü işlərin nəticəsi olaraq vətəndaş müraciətlərinin sayı ötən illə müqayisədə 305-dən 213-ə enmiş, yəni 30% (92 ədəd) azalmışdır.
Vətəndaşların İcra Hakimiyyətinə operativ şəkildə müraciət etmələri üçün “Elektron müraciət”  xidməti yaradılmış və bu xidmətə daxil olmuş müraciətlərin qısa bir müddətdə cavablandırılması təmin olunmuşdur. Pirallahı Rayon İcra Hakimiyyəti tərəfindən keçirilən bütün tədbirlərdə kütləvi informasiya vasitələrinin iştirakı və həmin tədbirlərin mətbuatda işıqlandırılması təmin edilmişdir. Hesabat dövründə rayonda görülən bütün işlərə və keçirilən tədbirlərə aid foto və video materiallar arxivləşdirilmişdir.
Perspektiv inkişaf

Pirallahı rayonunda aparılan geniş miqyaslı quruculuq və abadlıq işləri əhali tərəfindən rəğbətlə qarşılanır və Prezident İlham Əliyevin xalqımızın rifah halının getdikcə yüksəldilməsi məqsədilə Azərbaycanda həyata keçirdiyi siyasətin tərkib hissəsi kimi qəbul edilir. 

2016-cı ildə Pirallahı rayonu qarşısında mühüm vəzifələr durur. Sakinlərin maddi-rifah halının yüksəldilməsi məqsədilə rayonda bazarların, ticarət mərkəzlərinin, yanacaq doldurma məntəqəsinin inşası nəzərdə tutulub ki, bu işlər eyni zamanda məşğulluq məsələsinin də müsbət həllinə xidmət edəcəkdir. Əhalinin istirahəti və asudə vaxtını keçirməsi məqsədilə «Nümunəvi Həyətlər» layihəsi çərçivəsində işlər, qəsəbədaxili və məhəllədaxili yolların əsaslı təmiri, yenidən qurulması və işıqlandırılması, abadlıq və yaşıllaşdırma sahəsində tədbirlər günün tələblərinə uyğun davam etdiriləcəkdir. Zirzəmilərin təmizlənməsi, hündürmərtəbəli binaların əsaslı təmiri, fasadların yenilənməsi, blokların və dam örtüklərinin təmiri istiqamətində müvafiq tədbirlər görüləcəkdir. Yaxın gələcəkdə RİH-in hazırda inşa edilən inzibati binasının qarşısındakı parkın abadlaşdırılması, dənizkənarı parkın salınması planlaşdırılır. 

Gənclərin asudə vaxtının səmərəli təşkili məqsədilə “Gənclər Mərkəzi”nin yaradılması və həmin mərkəzdə internet-kafe, çay evi və digər istirahət obyektlərinin inşası nəzərdə tutulmuşdur. Dövlət Proqramı çərçivəsində Gənclər evinin tikintisi də planlaşdırılır. Pirallahıda idmanın daha da inkişafı məqsədilə mövcud stadionun əsaslı təmir olunaraq genişləndirilməsi və Dövlət Proqramına müvafiq olaraq idman meydançalarının yaradılması nəzərdə tutulur. Artıq 5 əlavə idman meydançasının yaradılması üçün yer müəyyən edilmişdir. İdmanın kütləviliyinin artırılması, uşaq, yeniyetmə və gənclərin fiziki sağlamlığının gücləndirilməsi məqsədilə müvafiq tədbirlər görüləcəkdir. Maraqları və fiziki göstəriciləri nəzərə alınmaqla müxtəlif yaşlı uşaq, yeniyetmə və gənclərdən ibarət fərqli idman növləri üzrə komandaların təşkili, müxtəlif yarışlar keçirilməsi, iştirakçıların həvəsləndirilməsi məqsədilə qaliblərin mükafatlandırılması işləri davamlı xarakter daşıyacaqdır.   

Dövlət Proqramında qaz, elektrik enerjisi, istilik, su təchizatı və kanalizasiya sistemlərinin yaxşılaşdırılması istiqamətində işlərin davam etdirilməsi, əhalinin 24 saat fasiləsiz su ilə təmin olunması, eyni zamanda Pirallahı qəsəbəsində kənd təsərrüfatı məhsullarının tədarükü, saxlanması və satışı üzrə logistika mərkəzinin tikintisi, kiçik sahibkarlığın inkişafının dəstəklənməsi layihələri öz əksini tapmışdır. Adanın enerji dayanıqlığını təmin etmək məqsədilə alternativ enerji mənbələrindən olan külək və günəş enerjisi avadanlıqlarının qurulması davam edəcəkdir. Gələcəkdə Pirallahı və Çilov adaları arasında inşa ediləcək estakadalar boyunca salınacaq platformaların üzərində külək elektrik stansiyalarının quraşdırılması nəzərdə tutulur. Pirallahı rayonunun gələcəkdə bir turizm bölgəsi kimi inkişaf etdirilməsində Çilov adasının mühüm rolu olacaqdır. Yeni avtobus marşrutlarının açılması, əlavə dayanacaqların tikilməsi ilə sərnişinlərin rahatlığı təmin olunacaqdır. Eyni zamanda rayon ərazisində qeydiyyatsız yaşayanların müəyyən olunması istiqamətində işlər davam etdiriləcəkdir. 
Pirallahı rayonunda 2015-ci il ərzində görülən işlərin səviyyəsi onu deməyə əsas verir ki, 2016-cı ilə də yüksək göstəricilərlə yekun vurulacaqdır. Prezident İlham Əliyev qeyd edir ki, “Azərbaycan bundan sonra da regionda sabitləşdirici rol oynayacaq, risklərin azalmasına çalışacaq və 2016-cı ildə qeyri-neft sektorunun inkişafı prioritet olacaq, neftdən asılılığın minimuma endirilməsi ilə bağlı tədbirlər görüləcək.” Beləliklə, möhtərəm Prezident özünün proqram xarakterli çıxışı ilə qarşımızda yeni vəzifələr qoymuşdur. Bizim məqsədimiz ölkə başçısının göstərişlərini fəaliyyət proqramı kimi qəbul edərək Pirallahı rayonunu böyük zirvələrə çatan ölkənin ən cazibədar guşəsinə, Bakı şəhəri üzrə ən qabaqcıl rayonlardan birinə çevirməkdən ibarətdir. Prezident İlham Əliyev 2016-cı ili multikulturalizm ili elan etmişdir. Daim beynəlmiləl tərkibi, etnik zənginliyi ilə seçilən Pirallahı rayonunda multikulturalizm ili yüksək səviyyədə başa vurulacaq.

